
Sarajevo, 19.11.2020. godine  
Federalno ministarstvo okoliša i turizma, rješavajući po zahtjevu privrednog društva d.o.o I-SELIMOVIĆ, Polje 15, 77 220  Cazin, za izdavanje okolinske dozvole postrojenju asfaltne baze kapaciteta 1200 t/h, općina Cazin na osnovu čl. 71 Zakona o zaštiti okoliša („Službene novine Federacije BiH“, broj: 33/03), čl. 17 Zakona o izmjeni i dopuni zakona o zaštiti okoliša („Službene novine Federacije BiH“, broj: 38/09), te čl. 200 Zakona o upravnom postupku (¨“Službene novine Federacije BiH¨, br. 2/98 i 48/99), 
d o n o s i:  
R J E Š E NJ E

1. Izdaje se okolinska dozvola privrednom društvu d.o.o. I-SELIMOVIĆ, Polje 15, 77 220  Cazin,, za postrojenje asfaltne baze kapaciteta do 120 t/h, Tip: KOVINARSKA-WIBAU 120/4-15/25, godina  proizvodnje:  2015; koja se nalaze na zemljištu u vlasništvu investitora u naselju Vilenjača kod Cazina, na građevinskom zemljištu označenom kao k.č. broj 576, 577 K.O. Vilenjača-Brig, dok se pristupni put planira graditi na parcelama k.č. broj 574, 575, 576, 577, 579/1, 579/2, 581, 582/1 i 582/2 K.O. Vilenjača-Brig, lokalitet općine Cazin

2. Pogon i postrojenja za koja se izdaje okolinska dozvola su sljedeći:

Postrojenje asflatne baze sastoji se od sljedećih tehnoloških cjelina:
Glavni sastavni dijelovi baze su:

· Prostor za skladištenje agregata;

1) Boksovi za skladištenje eruptivnog agregata dimenzije 14,25 x 3,50 m.

· Sistem za opskrbu hladnim agregatom;

1) Kontejner za prihvat agregata,

2) Otpremač na traku,

3) Transportna traka za sakupljanje,

4) Transportna traka pod nagibom.

· Sistem za grijanje i sušenje;

1) Bubanj sušilice,

2) Gorionik.

· Sistem za sakupljanje prašine;

1) Grubi odvajač prašine,

2) Filter,

3) Izduvni uređaj sa ventilatorom,

4) Dimnjak.

· Sistem za prosijavanje i miješanje;

1) Kućica za upravljanje,

2) Vruće dizalo,

3) Sito,

4) Skladište vrućeg kamena, 

5) Odvod,

6) Lijevak i vaga za mješavinu,

7) Lijevak i vaga za punjenje,

8) Mjerač za bitumen,

9) Mikser,

10)  Odvod iz tornja miksera,

11)  Dovod zraka pod pritiskom.

· Filer sistem;

1) Lijevak za punjenje filera sa vagom,

2) Transportna traka sa uvijanjem,

3) Silos za prikupljeni filer iz procesa proizvodnje asfalta (25 t),

4) Silos za filer iz dobave (0,5 t)

· Sistem za snadbijevanje bitumenom;

1) Spremnik bitumena (V=70 m3),

2) Pumpa za bitumen,

3) Spremnik lož ulja (V=5 m3) sa toplinskim grijačima ulja,

· Silos za skladištenje gotove vruće mješavine;

1) Traka za snadbijevanje,

2) Silosi (4 komore),

· Kontrolni centar za elektronsko upravljanje posrojenjem;

· Dizel agregat, koji je predviđen u slučaju nestanka električne energije;

· Pristupne saobraćajnice i manipulativni prostori;

· Sistem za sakupljanje, odvođenje i prečišćavanje zauljenih otpadnih voda sa pretakališta bitumena i ulja (separator), te odvođenje prelivnih voda iz separatora sistemom kanalizacionih cijevi.

Na planiranom lokalitetu objekta asfaltne baze gradit će se:

· Montažno-demontažni objekat asfaltne baze (polumobilni) gabaritnih dimenzija 21,70 x 25,35 m;

· Platoi i saobraćajnice;

· Pomoćni infrastrukturni objekti;

· Površina koju zauzima postrojenje je oko 800 m2.
 3. Tehnološki proces proizvodnje
Asfaltna masa je mješavina triju osnovnih sastavnica:

1. Ugljikovodično vezivo (bitumen);

2. Kameno brašno (mljevena kamena sitnež odnosno kamena prašina veličina "zrna" do najviše 0,25 mm, iznimno 0,71 mm, pri čemu veći dio od 60 % do 85% granulometrijskog sastava kamenog brašna čini tzv. punilo promjera "čestica" manjeg od 0,063 mm); 

3. Mineralna sastavnica tj. kamena sitnež (nesijani ili sijani prirodni šljunak te drobljeni nesijani ili sijani minirani kameni materijal) kao agregat asfaltne mase.

Tehnološki proces postrojenja asfaltne baze obuhvata proizvodnju bitumenskog konglomerata (asfalta). Asfalt je vruća mješavina mineralnih agregata, punjenja (filera) i bitumena. Postrojenje je proizvedeno u Sloveniji. Kapacitet postrojenja je do 120 tona asfaltne mase na sat. Postrojenje zauzima površinu od oko 800 m2, a za deponiju materijala koristi se već postojeća deponija u sklopu deponije materijala iz separacije za preradu kamenih agregata. 

Postrojenje je smješteno na otvorenom prostoru, pa je i proizvodnja uvjetovana vremenskim prilikama (postrojenje ne radi na niskim temperaturama i lošim vremenskim uvjetima), i potrebama tržišta.

U zavisnosti od primjene proizvodi se više vrsta konglomerata. Ove vrste sa razlikuju po granulaciji korištenih frakcija i procentualnom učešču komponenti mješavine. Za svaki tip (vrstu) bitumenskog konglomerata propisana je receptura koja se ubacuje u automatski sustav. Naime, sustav proizvodnje je kompjuteriziran i sav rad postrojenja se vodi iz kontrolne sobe (kontejnera) koja je izolirana od svih okolnih utjecaja i klimatizirana.Tip postrojenja je prekidni, što znači da nakon svakog miješanja miješalica (mikser) isporučuje finalni proizvod. Postrojenje se sastoji od dozatora (spremišta za hladni materijal), transportnih traka, rotacione sušare, filtera, tri linije za snabdijevanje (agregat i bitumen) sa vibracionim sitima i vagama, mješalice, te kabine za upravljanje procesom.

Sa postojeće deponije se utovarivačem pune dozatori (spremište za hladne frakcije). U sklopu postrojenja su četiri dozatora kapaciteta po 12 m3 za frakcije različite granulacije. Na dnu dozatora je otvor za pražnjenje preko koga se dozira frakcija na horizontalni transporter, pa preko kosog trakastog transportera do rotacione sušare. Sušara je rotacionog tipa i u njoj se frakcije otprašuju, suše i zagrijavaju na temperaturu od oko 170 °C. Zagrijavanje se vrši lož uljem. Prašina i nečistoće se vode u filter, a ugrijana frakcija se diže elevatorom na sita. Funkcija sita je da materijal razdvoji po frakcijama i deponuje ga u topla spremišta. Filter služi za prečišćavanje ispušnog zraka od prašine. Bazira se na sakupljanju čestica u poliester vrećama. Time se postiže prečišćavanje izlaznog zraka i njegovo izbacivanje u atmosferu.

Iz toplih spremišta frakcije idu na vagu prema recepturi, pa u miješalicu gdje se vrši miješanje svih komponenti. Spremište za filer je komora kapaciteta 1000 kilograma. 

Po primljenom impulsu filer se dozira na vagu (ako je po recepturi potreban filer) pa u miješalicu. Bitumen se u bazu dovozi cisternama i pretače u rezervoar - cisternu. Za skladištenje se koristi jedan rezervoar kapaciteta 70 m3. Rezervoar je nepropustan i toplinski dobro izoliran. Temperatura bitumena u rezervoarima je cca 160 °C i održava se ugrađenim elektro grijačem. Zagrijani bitumen se sistemom cirkulacije odvozi do tornja za miješanje.

Izvagane i zagrijane sirovine se miješaju u miješalici (mikseru). Proces se odvija na temperaturi od 150 do 180°C. Za zagrijavanje kamenih agregata koristi se nafta ili lož ulje koje se deponuje u posebnom tankovim. Nakon miješanja gotova smjesa (asfalt) se tovari u kamione i odvozi van kruga.
3.1. Sirovine koje će koristiti u radnom procesu
Za proizvodnju bitumenskog konglomerata (asfalta) koriste se sljedeće sirovine:
- Mineralni agregat;
- Punjenje (filer);
- Bitumen.

Mineralni agregat je krečnjačkog porijekla i dovozi se kamionima sa postojećeg kamenoloma u neposrednoj blizini asfaltne baze. Sa deponije se kameni agregat prebacuje u bunkere pomoću utovarivača. Količina mineralnog agregata na deponiji zavisi od potreba proizvodnje, odnosno iskorištenosti kapaciteta postrojenja. 

Punjenje (filer) važno je kao sredstvo za punjenje i njegovo procentualno učešće u finalnom proizvodu povećava se kod finijih konglomerata (trošni ili habajući sloj). Filer je također krečnjačkog porijekla. Spremište za filer je komora kapaciteta 500 kilograma. Filer se doprema u krug asfaltne baze sa autocisternom i pomoću zraka se prebacuje u silos za filer. 

Bitumen se koristi kao vezivo mješavine u proizvodnji asfalta. Cisterna se dovozi u krug asfaltne baze i pomoću crijeva i pumpe pretače u rezervoar kapaciteta 70 m3. Na vrhu rezervoara nalazi se odušak za pare koje se razvijaju pri zagrijavanju bitumena.

U narednoj tabeli data je procjena potrošnje osnovnih sirovina u proizvodnji asfalta na godišnjem nivou.
Tabela   Procijenjene količine potrošnje materijala pri procesu proizvodnje asfalta

	Redni

broj
	Materijal
	J/m
	Potrošnja

	1.
	Bitumen -60
	kg
	475.000

	2.
	Bitumen 45/90
	kg
	200.000

	3.
	Filer
	kg
	300.000

	4.
	Mineralni agregat
	t
	15.000,00


Pored osnovnih sirovina u proizvodnji asfalta koriste se i pomoćne supstance kao što su emulzije, odnosno aktivne tvari - ovisno o vrsti kamenog materijala - koje smanjuju površinsku napetost izmedu raspršenog bitumena i vode te time omogućavaju brzo vezanje odnosno "lijepljenje" bitumena po površini agregata. Godišnja potrošnja emulzije procjenjuje se na 5.750 kg.

Lož ulje se doprema u krug asfaltne baze autocisternama i pretače u rezervoar lož ulja. 

3.2. Izvori vodosnabdjevanja i energije

Za objekat asfaltne baze, bit će potrebno obezbijediti određene količine  (pitka ili tehnološka) koje će se koristiti za:

· Kvašenje kruga objekta, sastavnih dijelova tehnoloških jedinica i vozila radi sprečavanja stvaranja većih količina prašine;

· Protivpožarne i sanitarne potrebe.
U tehnološkom procesu proizvodnje asfalta ne koristi se voda kao sirovina. 

Snadbijevanje administrativnog dijela objekta vodom (koji je iznajmljen od postojećeg administrativnog prostora objekta kamenoloma I-Selimović) za sanitarne potrebe će se obezbjediti preko postojećeg vodomjernog okna kamenoloma.

Predmetno postrojenje će biti priključeno na elektoenergetski sistem JP ELEKTROPRIVREDA BiH. Investiror posjeduje Prethodnu elektroenergetsku saglasnost, kojom su definisani uslovi priključenja objekta na distributivnu mrežu. Za električnu energiju procenjuje se potrošnja energije na asfaltnoj bazi 40.000 kWh.

Za pogon asfaltne baze koristi se električna energija, dok se za zagrijavanje kamenih agregata bitumena koristi lož ulje, koje se deponira u posebnim tankovima. Godišnja potrošnja lož ulja procjenjuje se na 90.000 l. 

4. Emisije – utjecaji koje će pogoni imati na okoliš 
Emisija iz postrojenja asfaltne baze i potencijalni štetni utjecaji na okoliš vezani su za sve tehnološke faze i operacije proizvodnje asfalta, zatim za karakteristike sirovinskih materijala i tehnološke opreme i njeno održavanje, ali i za obučenost uposlenika i tehnološku disciplinu. 
Iz postrojenja asfaltne baze mogu se očekivati sljedeće emisije i potencijalni negativni utjecaji na okoliš:

- emisija mineralne prašine i otpadnih dimnih plinova u zrak;

- ispuštanje otpadnih voda od pranja teške mehanizacije i sapiranja uređenih radnih površina oko asfaltne baze te ispuštanje sanitarno-fekalnih otpadnih voda i onečišćenih oborinskih voda;

- produkcija otpadnih materijala i onečišćenje zemljišta;

- produkcija buke radom postrojenja asfaltne baze.
Emisije iz postrojenja asfaltne baze, prikazane su u skladu sa okolinskim smjernicama o najboljim raspoloživim tehnikama za proizvodnju asfaltnih mješavina iz juna 2007. godine (Environmental Guidelines on Best Available Techniques for the Production of Asphalt Paving Mixes, june 2007.) Hot mix asphalt plants – Emission assesment report, EPA, decembar 2000).
4.1. Emisije u zrak

-  emisija otpadnih dimnih plinova koji nastaju kao produkt sagorijevanja lož ulja (SO2, NOX, CO, CO2).

-  emisija otpadnih dimnih plinova koji nastaju pri istresanju asfalta iz silosa u kamion,

-  emisija mineralne prašine koja se produkuje u procesu sušenja, zagrijavanja i prosijavanja mineralnog agregata,

- emisija mineralne prašine koja nastaje pri utovaru i istovaru kamenog agregata, posebno sitnih frakcija (<4 mm),

 - emisija prašine uzvitlavanjem sa skladišta (bokseva) mineralnih agregata i radnih površina djelovanjem vjetra i kretanjem kamiona.
Filterski sistem ima visok stepen odvajanja prašine iz otpadnih gasova, tako da pri normalnim uslovima rada postrojenja asfaltne baze koncentracija prašine u izlaznim gasovima (iza filtra) neće prelazi 20 mg/ m3 (redukovano na sadržaj kiseonika 17%), koncentracija NOx kao NO2 neće prelaziti 350 mg/m3, koncentracija CO neće prelaziti 1000 mg/ m3, a koncentracija SOx kao SO2 neće prelaziti 350 mg/m3.
4.2. Emisije u vodu

Na prostoru lokacije predmetne asfaltne baze mogu se očekivati:

       -    čiste oborinske vode sa krovova objekata,

· sanitarno-fekalne otpadne vode i

· onečišćene oborinske vode.

Tehničko rješenje prikupljanja, odvođenja i disponiranja sanitarno-fekalnih otpadnih voda riješeno je projektnom dokumentacijom za kamenolom, za koji je izdata vodoprivredna saglasnost Ministarstva privrede Kantona Sarajevo. Količine zauljenih otpadnih voda potrebno je definisati projektnom dokumentacijom. 
Shodno odredbama člana 111. Zakona o vodama (“Službene novine Federacije BiH” broj: 70/06), pribavljena je i prethodnu vodnu saglasnost nadležnog organa za vode – Agencije za vodno područje rijeke Save, Sarajevo broj UP-I/25-3-40-622-4/12 od 12.12.2012. godine.

4.3. Emisije u tlo i produkcija otpada

Zemljište na prostoru lokacije asfaltne baze potencijalno se može onečistiti nekontroliranim odlaganjem otpadnih ulja i maziva, nekontroliranim rasipanjem goriva i ulja iz vozila i lož ulja i bitumena iz instalacija. Pojavom oborinskih voda dio ovih onečišćenja može se isprati u površinske vode ili prodrijeti u podzemne vode. Prilikom proizvodnje asfalta ne nastaju značajnije količine otpada, koji bi mogao ugroziti okoliš, jer se radi o materijalu koji se može ponovo koristiti u istom tehnološkom procesu. Povremeno nastaje kruti otpad od samog bitumena, koji se vremenom nakupi u rezervoaru bitumena i to u manjoj količini.

4.4. Emisija buke

Pri radu pojedinih segmenata postrojenja asfaltne baze ili mehanizacije može se očekivati buka maksimalnog nivoa do 70 dB (A) i to neposredno kod postrojenja. Sa udaljavanjem od izvora nivo buke značajno opada, što ovisi od reljefa terena i postojanja prirodnih i vještačkih barijera.
4.5. Otpad

Vrste otpada koji će nastajati pri predmetnom postrojenju asfaltne baze firme I-Selimović d.o.o. Cazin određene su prema Pravilniku o kategorijama otpada sa listama (“Službene novine Federacije BiH” br. 09/05.) i svrstava se u:

	05 
	OTPAD OD PRERADE NAFTE, PREČIŠĆAVANJA PRIRODNOG PLINA I PIROLITIČKE OBRADE UGLJENA 

	05 01 
	otpad od prerade nafte

	05 01 17
	bitumen

	13
	OTPADNA ULJA I OTPAD I OTPAD OD TEKUĆIH GORIVA (osim jestivih ulja i ulja iz poglavlja 05, 12 i 19)

	13 02
	otpadna ulja za motore, pogonske uređaje i podmazivanje

	13 02 06*
	sintetska ulja za motore, pogonske uređaje i podmazivanje

	13 05
	sadržaj iz odvajača ulje/voda

	13 05 02*
	muljevi iz odvajača ulje/voda

	13 05 08*

15

15 02

15 02 03
	mješavine otpada iz pješčanih komora i odvajača ulje/voda

OTPADNA AMBALAŽA; APSORBENSI, TKANINE I SREDSTVA ZA BRISANJE I UPIJANJE, FILTARSKI MATERIJALI I ZAŠTITNA ODJEĆA KOJA NIJE SPECIFIKOVANA NA DRUGI NAČIN

apsorbensi, filtarski materijali, tkanine i sredstva za brisanje i upijanje i zaštitna odjeća

apsorbensi, filtarski materijali, tkanine i sredstva za brisanje i upijanje i zaštitna odjeća, koji nisu navedeni pod 15 02 02

	20 
	KOMUNALNI OTPAD (OTPAD IZ DOMAĆINSTVA I SLIČNI OTPAD IZ INDUSTRIJSKIH I ZANATSKIH POGONA I IZ USTANOVA) UKLJUČUJUĆI ODVOJENO PRIKUPLJENE SASTOJKE

	20 03 
	ostali komunalni otpad

	20 03 01 

20 03 04
	miješani komunalni otpad

otpad iz septičkih jama


Za odvoz i zbrinjavanje svih vrsta otpada, Investitor se obavezuje da će zaključiti ugovore sa ovlaštenim firmama. 

5. Obaveze operatera
Privredno društvo  I-SELIMOVIĆ,d.o.o. Cazin  je dužno da  tokom rada, kao i po prestanku rada asfaltne baze,  ispuni opće obveze zaštite okoliša tako da:
- ne ugrožava niti ometa zdravlje ljudi i ne predstavlja nesnosnu/pretjeranu smetnju za ljude koji žive na području utjecaja asfaltne baze ili za okoliš zbog emisija supstanci, buke, mirisa, vibracija ili toplote od saobraćaja ili od postrojenja;

- poduzme sve odgovarajuće preventivne mjere tako da se spriječi zagađenje ili da se ne prouzrokuje značajnije zagađenje;

- izbjegava produkciju otpada; a ukoliko dolazi do stvaranja otpada, količina svede na najmanju moguću mjeru ili izvrši reciklažu. Ukoliko to nije tehnički ili ekonomski izvodljivo, otpad odlaže, a da se pri tome izbjegne ili smanji bilo kakav negativan utjecaj na okoliš; sačini plan upravljanja otpadom ili potpiše ugovor za zbrinjavanje otpada.
- efikasno koristi energetske i prirodne resurse;
- poduzme neophodne mjere za sprečavanje nesreća i ograničavanje njihovih posljedica;
- poduzme neophodne mjere nakon prestanka rada asfaltne baze da bi se izbjegao bilo kakav rizik od zagađenja i da se zemljište dovede u prihvatljivo stanje za nastavak gradnje. 
Ukoliko dođe do značajnih promjena u radu asfaltne baze investitor je dužan obavijesti Federalno ministarstvo okoliša i turizma.

5. 1. Mjere za zaštitu zraka, vode, tla, biljnog i životinjskog svijeta

5.2. Mjere za sprečavanje ili smanjenje negativnog uticaja otpadne vode

Za smanjenje negativnog uticaja otpadnih voda neophodno je kontinuirano provoditi sljedeće mjere:
· Oborinske otpadne vode sa krovnih površina i balkona, koje ne smiju biti zagađene naftom i naftnim derivatima ili drugim štetnim materijama, prikupljati zasebnim sistemom kanalizacije i odvoditi u gradsku oborinsku kanalizaciju bez prethodnog tretmana;

· Prečišćene vode iz separatora, preko šahta za monitoring, ispuštati u javni kanalizacioni sistem; 

· Sistem taložnika za taloženje suspendiranih materija održavati u funkcionalnom stanju,

· Postojeći separator ulja i masti redovno čistiti i održavati od strane pravnog lica registrovanog za tu vrstu posla; 

· Na objektu voditi knjigu evidencije čišćenja separatora;
· Sanitarno-fekalne otpadne vode iz predmetnog objekta prikupljati zasebnim sistemom kanalizacije i odvoditi u dvokomornu, vodonepropusnu septičku jamu bez preliva;
· U skladu sa Uredbom o  uslovima ispuštanja otpadnih voda u prirodne recipijente i sisteme javne kanalizacije („Službene novine Federacije BiH“ broj 101/15, 1/16 i 101/18) redovno vršiti monitoring otpadnih voda;
· Ukoliko mjerenja pokažu da kvalitet voda iz separatora ne odgovara zakonskim propisima, potrebno je ugraditi dodatni sistem za prečišćavanje;
· Investitor je dužan pridržavati se uslova propisanih u  Vodnim aktima izdatim od strane nadležnih organa.
5.3. Mjere za sprečavanje ili smanjenje emisije u zrak

Za smanjenje emisije u zrak na predmetnoj lokaciji neophodno je provoditi sljedeće mjere:

· Potrebno je redovno kontrolisati i održavati opremu i rad postrojenja;

· Kontinuirano voditi računa o stalnom smanjivanju emisija;

· U skladu sa Zakonom o zaštiti zraka redovno vršiti monitoring emisije zagađujućih materija u zrak.
5.4. Mjere za sprečavanje ili smanjenje nivoa buke

Neophodno je smanjiti potencijalne izvore buke i to na sljedeće načine:

· Boljom zvučnom izolacijom eventualnih izvora buke;

· Praćenjem i kontrolom nivoa buke.

Mjerenja buke treba ponoviti pri izmjeni uslova rada pri kojima se mijenja vrijeme rada ili nivo emitirane buke, te izmjeni postojećih odnosno instalaciji novih urađaja. 

5.5 Mjere za sprečavanje ili smanjenje nastanka čvrstog otpada

Smanjenje uticaja na okoliš, otpada koji nastaje na predmetnoj lokaciji provoditi kroz sljedeće:

· Svakodnevno prikupljati u posebnim kontejnerima odvojeno komunalni, opasni i neopasni otpad, koji nastaje na predmetnom objektu i predavati ovlaštenim firmama za prikupljanje pojedinih vrsta otpada;

· Pratiti količine nastajanja svih vrsta otpada, prema gore navedenoj klasifikaciji otpada sa listama;

· Voditi mjesečne izvještaje o količini svih vrsta nastalog otpada, koji će biti osnova godišnjeg izvještaja.

· Postupati u skladu sa Planom upravljanja otpadom. 

5.6. Mjere za umanjenje potrošnje vode i energije

Svođenje upotrebne energije i vode na minimum  riješiti praksom ''dobrog vođenja domaćinstva'' (good house keeping), što uključuje aktivnosti sa minimalnim ili nikakvim troškovima, kao što su: 

· Isključivanje motora i opreme koja se ne koristi;

· Pravilno rukovanje opremom;

· Redovno čišćenje zaprljanih površina;

· Redovna zamjena ventila, izoliranjem površina i cjevovoda;

· Zamjena česmi, dihtunga i opšte redovno održavanje opreme i radnih prostora; 

· Ušteda energije je najbrži, najefikasniji i najekonomičniji način da se smanji emisija i da se poboljša kvalitet zraka.

5.7. Mjere za sprečavanje nastajanja otpada koji produkuje postrojenje

Operator je u skladu sa odredbama Zakona o zaštiti okoliša (“Službene novine Federacije BiH br. 33/03) izradio Plan upravljanja otpadom.

5.8. Mjere u slučaju akcidentnih situacija

Za slučaj akcidentnih situacija potrebno je uspostaviti odgovarajuće procedure za postupanje  u ovim situacijama. 

Jedna od najvećih mogućih nezgoda je svakako požar. Također, uz požar može doći do zemljotresa, poplave uslijed velikih oborina, erozija, klizanje tla, izlijevanje, prosipanje ili eksplozija opasnih materijala. Za sve navedene pojave potrebno je poduzeti preventivne mjere i to:

· Protupožarna zaštita, vatrodojava, sistem automatskog gašenja i sl.;

· Označavanje i posebno rukovanje opasnim i lakozapaljivim proizvodima;

· Pravilno dimenzioniranje i projektiranje odvodnje;

· Projektiranje i izvođenje građevinskih objekata u skladu sa  geološkim, geomehaničkim, seizmološkim i erozivnim karakteristikama lokacije; 

· Sprovođenje edukacije i treninga osoblja.

Jedna od mjera za umanjenje mogućnosti pojave požara, odnosno zaštite od požara je postupanje u skladu sa elaboratom zaštite od požara. U tu svrhu potrebno je: 

· Izvršiti edukaciju i provjeru znanja osoblja jednom godišnje u skladu sa propisima;

· Redovno kontrolisati pristupnost unutrašnjim i vanjskim hidrantima;

· Osigurati ispravnost i što veću pokrivenost vatrodojavnog sistema;

· Sprovesti sve druge neophodne mjere.

U slučaju akcidentnog događaja – nenamjernog i neočekivanog događaja koji se može  desiti mora se zavisno od vrste  i obima uticaja na okoliš, postupiti na sljedeći način:

· Pristupiti brzoj intervenciji ukoliko to okolnosti dozvoljavaju; 

· Evakuisati uposlene najbližim putevima evakuacije i organizaciono djelovati;

· Ukazati neophodnu prvu pomoć i pozvati nadležnu službu (vatrogasce, hitna pomoć, i slično).
6.     Granične vrijednosti emisija za zagađujuće materije

6.1.  Granične vrijednosti kvaliteta zraka 

Prema Pravilniko o načinu vršenja monitoringa kvaliteta zraka i definiranju vrsta zagađujućih vrsta zagađujućih materija, graničnih vrijednosti i drugih standarda kvaliteta zraka (“Službene novine Federacije BiH” br. 1/12 od maksimalne dozvoljene vrijednosti za lebdeće čestice su:

Tabela 1
	Zagađujuća materija
	Period uzorkovanja
	Granična 

prosječna godišnja vrijednost
	Granična

Visoka vrijednost 

	LČ10
	24 sata
	50
	100 ((g/m3)◦

	ULČ
	24 sata
	150
	350 ((g/m3)◦


Napomena: ne smije biti prekoračena više od 7 puta u kalendarskoj godini.

Tabela 2 Maksimalne dozvoljene vrijednosti za sediment (taložni prah):

	Zagađujuća materija
	Period uzorkovanja
	Granična 

prosječna godišnja vrijednost
	Granična

Visoka vrijednost 

	Taložni prah - ukupno
	Jedan mjesec
	200 (mg/m2d)
	350 (mg/m2d)◦


Napomena: odnosi se na mjesec u godini sa najvišim vrijednostima depozicije/taloga.

6.2.  Granične vrijednosti buke

Na  nivou  Federacije BiH je donesen Zakon o zaštiti od buke (‘’Službene novine Federacije  BiH’’ broj 110/12).
Tabela 3 Dozvoljeni nivoi vanjske buke u području VI

	Područje (zona)
	Namjena područja
	Najviši dozvoljeni nivo vanjske buke (dBA)

	
	
	15 min Leq
	Vršni nivo

	
	
	Dan
	Noć
	L1

	VI
	Industrijsko, skladišno, servisno i saobraćajno područje bez stanova
	70
	70
	85


7. Monitoring 
Tabela 4 Prijedlog monitoring plana 
	Parametar praćenja
	Način praćenja 
	Mjesto 
	Dinamika praćenja 
	Odgovornost

	Emisija prašine
	Aparat za

mjerenje

koncentracija

čestica prašine
	Dimnjak

postrojenja

asfaltne baze
	Jedan put

godišnje
	Osposobljena

stručna

ustanova

	Zatamnjenost

otpadnih

dimnih plinova
	Skala po

Ringelmanu
	Dimnjak

postrojenja

asfaltne baze
	Jedan put

godišnje
	Osposobljena

stručna

ustanova

	Filterski

sistem
	Vizuelno
	Filterski sistem

asfaltne baze
	Svakodnevno
	Poslovođa

asfaltne baze

	Buka
	Aparat za

mjerenje buke
	Pored postrojenja i

na dva mjesta kod

prvih objekata
	Jedan put

godišnje
	Osposobljena

stručna

ustanova

	Ispuštena

voda iz

separatora
	Fizikalno-kemijska

analiza
	Ispust iz

separatora
	Jedan put

godišnje
	Osposobljena

stručna

ustanova

	Količina

otpadnih ulja
	Vizuelno uz

evidentiranje u

ustrojenu evidenciju
	Skladište starih

ulja
	Svakodnevno
	Poslovođa

asfaltne baze

	Separator

masnoća
	Vizuelno uz

evidentiranje
	Separator

masnoća
	Svaka tri

mjeseca
	Poslovođa

asfaltne baze

	Voda
	Mjerenje potrošnje

uz evidentiranje
	Vodomjer
	Mjesečno
	Poslovođa

asfaltne baze

	Funkcionalna

ispravnost

tehnološke

opreme
	Periodični pregled

prema propisima o

zaštiti na radu
	Postrojenje

asfaltne baze
	Jedan put u tri

godine
	Ovlaštena

ustanova


O realizaciji monitoringa i mjerama zaštite zraka za vrijeme rada asfaltne baze, mora se voditi evidencija.
7.1. Monitoring emisija u zrak
Tabela 5 Monitoring emisija u zrak
	Mjesto nastanka emisije
	Učestalost mjerenja i vrsta
	Polutanti

	
	
	Criteria air pollutants
	HAPs (Hazardous air pollutants)*

	Sistem za grijanje i sušenje, sistem za prosijavanje i mješanje
	Mjerenje emisije 
1 puta godišnje
	PM 10

VOC

CO

SO2

NOx
	PAHs
Volatile HAPs
Metal HAPs



	Istresanje gotove asfaltne mješavine u kamione
	Mjerenje kroz kvalitet zraka min. 1 put u dvije godine
	PM 10

VOC

CO
	PAHs
Volatile HAPs
Fenol

	Silosi za gotovu asfaltnu mješavinu uključujući emisije grijača silosa koji rade na bazi spaljivanja lož ulja
	Mjerenje emisije 1 puta godišnje
	PM 10

VOC

CO
	PAHs
Volatile HAPs

	Fugitivne emisije usljed kretanja transportnih vozila u krugu asfaltne baze (utovar-istovar)
	Mjerenje kroz kvalitet zraka min. 1 put u dvije godine
	VOC

CO
	Volatile HAPs


* HAPs i PAHs mjeriti u sklopu kvaliteta zraka

Mjerenje će vršiti  pravno lice registrirano za obavljanje ove djelatnosti. Izvještaj o mjerenju dostavit će se Federalnom ministarstvu okoliša i turizma.
O realizaciji monitoringa i mjerama zaštite zraka za vrijeme rada asfaltne baze, mora se voditi propisana evidencija.
7.2. Izvještavanje o monitoringu
· Investitor je dužan izvještavati  Federalno ministarstvo okoliša i turizma o prikupljenim podacima na način kako je to propisano odredbom člana 8. Pravilnika o registrima postrojenja i zagađivanjima („Službene novine Federacije BiH“, broj: 82/07);

· izvještaji trebaju biti poslani najkasnije do 30.06. tekuće godine za prethodnu godinu izvještavanja,

· perater je dužan redovito izvještavati ovo ministarstvo o rezultatima monitoringa,

· bez odlaganja prijaviti svaku izvanrednu situaciju koja bi mogla negativno utjecati na okoliš.

8. Period važenja dozvole

Ova okolinska dozvola važi 5 (pet) godina od dana uručenja rješenja strankama.
                                                    O B R A Z L O Ž E N J E
Federalno ministarstvo okoliša i turizma zaprimilo je zahtjev broj: UP-I 05/2-19-5-104/20 od 24.08.2020. godine od strane privredno društvo  I-SELIMOVIĆ d.o.o. Cazin , Polje 15, 77 220  Cazin, za izdavanje okolinske dozvole za postrojenje za proizvodnju asfalta,  kapaciteta 120 t/h  koja će se nalaziti na lokaciji postojećeg kamenoloma u naselju Vilenjača, općina Cazin.

Postrojenje - na lokaciji postojećeg kamenoloma u naselju Vilenjača općina Cazin, prema članu 7. i 8.  Pravilnika o pogonima i postrojenjima za koje je obavezna procjena utjecaja na okoliš i pogonima i postrojenjima koji mogu biti izgrađeni i pušteni u rad samo ako imaju okolinsku dozvolu ("Službene novine Federacije BiH", broj 19/04), spada u grupu projekata za koje okolišnu dozvolu izdaje Federalno ministarstvo okoliša i turizma. 

Sastavni dio zahtjeva koji je pripremljen u skladu sa čl. 18 Zakona o izmjenama i dopunama zakona o zaštiti okoliša (“Službene novine Federacije BiH” br. 33/03 i 38/09) je Plan upravlja otpadom pripremljen sukladno Zakonu o upravljanju otpadom. Zahtjev za izdavanje okolišne dozvole za predmetnu asfaltnu bazu izradila je konsultantska kuća TQ!M d.o.o. iz Lukavca.
Uz zahtjev su dostavljen i Izvod iz Prostornog plana.

Postrojenje asfaltne baze poduzeća I-Selimović d.o.o. Cazin, kapaciteta do 120 t/, biti će smješteno na lokaciji postojećeg kamenoloma i postojećeg postrojenja za preradu kamenog agregata, koja se nalaze na zemljištu u vlasništvu investitora u naselju Vilenjača kod Cazina, na građevinskom zemljištu označenom kao k.č. broj 576, 577 K.O. Vilenjača-Brig, dok se pristupni put planira graditi na parcelama k.č. broj 574, 575, 576, 577, 579/1, 579/2, 581, 582/1 i 582/2 K.O. Vilenjača-Brig,na  lokalitetu općine Cazin. Prostornim planom USK Kantona područje je smješteno u zonu "Privreda i mineralne sirovine".

Dostavljeni su Zahtjeviza izdavanje okolinske dozvole  zainteresiranim subjektima u upravnom postupku izdavanja okolinske dozvole,  dana 15.09. 2020 godine na sledeće adrese:

-JP Agencija za vodno područje rijeke Save ,Hamdije Čemerlića 39 a,

-Općina Cazin-Služba za urbanizam i zaštitu okoline ,Trg Alije Izetbegovića br 1

-Kantonalno ministarstvo za građenje, prostorno uređenje  i zaštita okoline

 USK - Alije Đerzeleza 6,
-Općina Cazin-Služba za urbanizam i zaštitu okoline , Trg Alije Izetbegovića br 1

-  za MZ

U zakonskom roku primjedbe i sugestije na Zahtjev za izdavanje okolinske dozvole su dostavili:Ministarstvo za građenje ,prostorno uređenje I zaštitu okoliša dopis broj:11-19-12018/20 od 05.10. 2020 .godine da nemaju primjedbi na procjenu uticaja na okoliš za predmetnu asfaltnu bazu i  Agencija za VP rijeke Save koji se odnose na izdatu PVS-prethodnu vodnu saglasnost broj  UP-I /25-1-40-093-7/20 od 15.09. 2020. godine  

U skladu sa čl.  36. i 37. Zakona o zaštiti okoliša (“Službene novine Federacije BiH” 33/03) ovo Ministarstvo je dokumentaciju u predmetnom postupku postavilo na javni uvid na web stranicu ministarstva www.fmoit.gov.ba 15.09.2020. godine. 

Na osnovu izloženog, Federalno ministarstvo je ocijenilo da su se stekli uvjeti za dobivanje okolinske dozvole za postrojenje za proizvodnju asfalta i da će se propisanim mjerama zadovoljiti odgovarajući zakonom propisani nivo zaštite okliša, te je u skladu o članu 71 Zakona o zaštiti okoliša doneseno kao u dispozitivu ovog Rješenja. 
Ovo rješenje je konačno i protiv njega nije dopuštena žalba. 
Protiv ovog rješenja može se pokrenuti upravni spor podnošenjem tužbe kod Kantonalnog suda  u Sarajevu u roku od 30 dana od dana prijema rješenja.
U skladu s Zakonom o federalnim upravnim taksama i tarifi federalnih upravnih taksi („Službene novine Federacije BiH“ broj: 43/13) podnosilac zahtjeva je uplatio 250,00 KM na budžetski račun kod UNION banke d.d. Sarajevo.  

                                                                                                  M I N I S T R I C A

                                                                                                   dr Edita Đapo 

Dostaviti:

-  I-SELIMOVIĆ d.o.o., Polje 15, Cazin
- Općina Cazin - Služba za urbanizam i zaštitu okoline 
- Kantonalno ministarstvo za građenje, prostorno uređenje  i zaštita okoline
- Federalna uprava za inspekcijske poslove 

- dokumentacija

- arhivi

